დანართი 3
ანგარიში

ქ. ბათუმის მუნიციპალიტეტის ახალგაზრდობის განვითარების სტარტეგიის  
(2021-2026 წწ) შემუშავების პროცესის შესახებ
2021 წლის იანვარში ბათუმის მუნიციპალიტეტის მერია გახდა სსიპ - ახალგაზრდობის სააგენტოს „მუნიციპალური ახალგაზრდული პოლიტიკის განვითარების ხელშეწყობის“ ქვეპროგრამის მონაწილე. 
სააგენტოს ოფიციალური მომართვით, მუნიციპალიტეტის მერიაში შეირჩა ახალგაზრდობის პოლიტიკის ორი კოორდინატორი, განათლების, კულტურის, სპორტისა და ახალგაზრდობის სამსახურის უფროსი სპეციალისტები - შორენა ფაღავა - განათლების, კულტურის, სპორტისა და ახალგაზრდობის პოლიტიკის განყოფილებიდან და ვერიკო ზაქარიაძე - განათლების, კულტურის, სპორტისა და ახალგაზრდობის პროგრამების მართვის განყოფილებიდან. რომლებმაც გაიარეს სსიპ ახალგაზრდობის სააგენტოს მიერ ორგანიზებული ტრენინგები და საკვალიფიკაციო კურსი ახალგაზრდობის პოლიტიკისა და სტრატეგიის შემუშავების მიმართულებით და შემდგომში, მონაწილეობითი პრინციპის დაცვით, უზრუნველყვეს ქ. ბათუმის მუნიციპალიტეტის ახალგაზრდობის განვითარების სტრატეგიის პროექტების შემუშავება, დაინტერესებულ მხარეებთან, კვალიფიციურ სპეციალისტებთან და სააგენტოს მიერ გამოყოფილ ექსპერტთან/მენტორთან ერთად;
2021 წლის 13 აპრილს ქ. ბათუმის მუნიციპალიტეტის მერიასა და სსიპ - ახალგაზრდობის სააგენტოს შორის გაფორმდა ურთიერთანამშრომლობის მემორანდუმი. რომლის ფარგლებშიც მხარეებს განესაზღვრათ გარკვეული მოვალეობები, მათ შორის ქ. ბათუმის მუნიციპალიტეტის მერიის მოვალეობად განისაზღვრა ქ. ბათუმის მუნიციპალიტეტის ახალგაზრდობის განვითარების სტრატეგიის დოკუმენტის შემუშავება, მონაწილეობითი პრინციპების დაცვით. 
მემორანდუმის საფუძველზე, ახალგაზრდობის სააგენტომ უზრუნველყო ქ. ბათუმის მუნიციპალიტეტში ახალგაზრდობის გამოწვევებისა და საჭიროებების კვლევის ჩატარება, რომელიც ფრიდრიხ ებერტის ფონდის დაფინანასებით განახორციელა კვლევისა და საკონსულტაციო ორგანიზაცია “ეისითმა”. გარდა, რაოდენობრივი და თვისებრივი კვლევისა, კვლევითი ორგანიზაციის ოფიციალური მომართვის საფუძველზე, განათლების, კულტურის, სპორტისა და ახალგაზრდობის სამსახურის მიერ მომზადდა და გაიცა საკმაოდ მოცულობითი ინფორმაცია ბოლო 2 წლის (2020 – 2021 წწ) მანძილზე მუნიციპალიტეტის მხრიდან ახალგაზრდების განვითარების ხელშეწყობის მიმართულებით განხორციელებული პორგრამების, ბიუჯეტის, გაწეული საქმიანობისა და სხვა მონაცემების შესახებ.  
მემორანდუმის ფარგლებში, ახალგაზრდობის პოლიტიკის კოორდინატორებმა გაიარეს სსიპ-ახალგაზრდობის სააგენტოს კვალიფიკაციის ასამაღლებელი ორთვიანი ონლაინ კურსი „ახლაგაზრდობის პოლიტიკა“.  
ივნისი - ივლისი - აგვისტო
· ახალგაზრდობის პოლიტიკის კოორდინატორებმა მონაწილეობა მიიღეს ბაკურიანში სსიპ-ახლაგაზრდობის სააგენტოს ტრენინგში, რომლის მთავარი თემა იყო „მონაწილეობა და მონაწილეობითი პოლიტიკის დოკუმენტის შემუშავება“.
· ახალგაზრდობის პოლიტიკის კოორდინატორების მიერ განხორციელდა პოლიტიკის დოკუმენტის შემუშავების პროცესისთვის ქ. ბათუმში დაინტერესებული პირების იდენტიფიცირება და მათი საკომუნიკაციო მონაცემების შეგროვება. 
· ჩატარდა ახალგაზრდული სფეროს სიტუაციური ანალიზი ქ. ბათუმში, სამაგიდე კვლევა. 
· ახალგაზრდების მონაწილეობისა და ახალგაზრდული პოლიტიკის შექმნის მნიშვნელობის შესახებ, მიმდინარეობდა აქტიური საინფორმაციო კამპანია, მათ შორის შეიქმნა საგანამანთლებლო პოსტერები, რომელიც გამოქვეყნდა ბათუმის მერიის ახალგაზრდული ცენტრის ფეისბუქ გვერდზე. 
· ინფორმაციის დამატებითი უზრუნველყოფისა და გამჭვირვალობისთვის, შეიქმნა ფეისბუქ ჯგუფი „ბათუმის ახალგაზრდული პოლიტიკა“. 
· 20 აგვისტოდან 30 სექტემბრის ჩათვლით, მიმდინარეობდა ბათუმის ახალგაზრდული პოლიტიკის დოკუმენტის შექმნაში მონაწილეობით დაინტერესებული ახალგაზრდების რეგისტრაცია. 
სარეგისტრაციო ფორმა გამოქვეყნდა ქ. ბათუმის მერიის ახალგაზრდული ცენტრის ფეისბუქ გვერდზე. გარდა ამისა, პოლიტიკის დოკუმენტის შექმნის პორცესში დაინტერესებული მხარეების ჩართვის შესაძლებლობის შესახებ, ინფორმაციის მაქსიმალურად გავრცელების მიზნით, სარეგისტრაციო ფორმა ოფიციალურად დაეგზვანათ ქ. ბათუმის მუნიციპალიტეტის ტერიტორიაზე მოქმედ უმაღლეს და პროფესიულ სასწავლებლებს, ბათუმის რესურსცენტრს, 20 დე არასამთავრობო ორგანიზაციას, სამოქალაქო განათლების მასწავლებლებსა და სხვებს. 
საბოლოოდ, დარეგისტრირდა 90 დე ახალგაზრდა და დაინტერესებული პირი. 
სექტემბერი
· პროცესების მონაწილეობრივი პრინციპით წარმართვის მიზნით, ჩატარდა 2 სამუშაო შეხვედრა ბათუმის მუნიციპალიტეტის მერიის ახალგაზრდული პოლიტიკის კოორდინატორებსა და არასამთავრობო ორგანიზაცია „სამოქალაქო საზოგადოების ინსტიტუტის“ ბათუმის ფილიალის ხელმძღვანელს შორის და ახალგაზრდული პოლიტიკის დოკუმენტის შემუშავების მიზნით, დაიგეგმა პროცესების მონაწილეობრივად წარმართვის გზები. 
· ამავე პერიოდში მიმდინარეობდა მერიის განათლების, კულტურის, სპორტისა და ახალგაზრდობის სამსახურისა და მასში შემავალი განყოფილებების უფროსებისა და თანამშრომლების ინფორმირებულობა პროცესის შესახებ, აზრთა ურთიერთგაცვლა და მსჯელობა.
· 8 სექტემბერს, სსიპ - ახალგაზრდობის სააგენტომ ოფიციალურად გამოაქვეყნა მუნიციპალიტეტებში ჩატარებული კვლევები და გამართა ონლაინ პრეზენტაცია კვლევის შედეგების შესახებ, რომელსაც სხვა მუნიციპალიტეტებთან ერთად ესწრებოდნენ ბათუმის მუნიციპალიტეტის ახალგაზრდობის პოლიტიკის კოორდინატორები და სამსახურის წარმომადგენლები. 
· 21 სექტემბერს - ბათუმის მუნიციპალიტეტის ახალგაზრდობის პოლიტიკის კოორდინატორებმა დაინტერესებული მხარეებისთვის გამართეს ონლაინ პრეზენტაცია ბათუმში ჩატარებული ახალგაზრდების საჭიროებებისა და გამოწვევების კვლევის შედეგების შესახებ. პროცესის მონაწილეობითი პრინციპით წარმართვის მიზნით, პრეზენტაციის შემდეგ გამართულ დისკუსიას მოდერაცია გაუწია მოწვეულმა მოდერატორმა, არასამთავრობო ორგანიზაცია „სამოქალაქო საზოგადოების ინსტიტუტის“ ბათუმის ფილიალის ხელმძღვანელმა ნათია აფხაზავამ. ონლაინ შეხვედრას 30 - დე დაინტერესებული პირი ესწრებოდა. 
· არასამთავრობო ორგანიზაცია „სამოქალაქო საზოგადოების ინსტიტუტის“, განათლების, კულტურის, სპორტისა და ახალგაზრდობის სამსახურისა და ახლაგაზრდობის პოლიტიკის კოორდინატორების ერთობლივი განხილვითა და გადაწყვეტილებით, კვლევით გამოვლენილი გამოწვევებიდან შეირჩა შვიდი ყველაზე მწვავე პრობლემური მიმართულება, რომელიც ყველაზე დიდ გავლენას ახდენს ახალგაზრდულ საქმიანობასა და ახალგაზრდების განვითარებაზე ქ. ბათუმში. 
· შეიქმნა „ბათუმის ახალგაზრდულ პოლიტიკაზე მომუშავე თემატური ჯგუფების სარეგისტრაციო ფორმა“, (კვლევის შედეგად გამოკვეთილი 7 პრობლემური მიმართულების მიხედვით) რომელიც გამოქვეყნდა ბათუმის მერიის ახალგაზრდული ცენტრის ფეისბუქ გვერდზე და დაგზავნილი იქნა დაინტერესებული მხარეებისთვის. საერთო ჯამში, ფორმა შეავსო 130 პირმა, მათ შორის მოსწავლეებმა, სტუდენტებმა, დასაქმებულმა თუ უმუშევარმა ახალგაზრდებმა, არასამთავრობო და სამთავრობო სექტორის, უმაღლესი  და პროფესიული სასწავლებლების ადმინისტრაციის წარმომადგენლებმა, სამოქალაქო განათლების მასწავლებლებმა და სხვა პირებმა. 
· ახალგაზრდობის პოლიტიკის კოორდნატორების მიერ მიმდინარეობდა მუშაობა და კომუნიკაციის დამყარება თემატური ჯგუფებისთვის კონკრეტულ თემასთან საქმიანობით ახლოს მდგომი, კვალიფიციური ფასილიტატორების მოწვევისთვის, ჯგუფური შეხვედრების მონაწილეობრივი, კვალიფიციური, მაღალი ხარისხით, გამჭვირვალე, ღია და ორგანიზებული წარმართვის მიზნით. 
მიუხედავად იმისა, რომ ფასილიტატორებისთვის მოხალისეობრივ საწყისებზე იქნა შეთავაზებული თანამშრომლობა, მოლაპარაკება წარმატებით  ჩაიარა და 7 თემატურ ჯგუფში: 
· დასაქმების პრობლემა
· მონაწილეობის ხელშეწყობა
· ახალგაზრდული საქმიანობისა და არაფორმალური განათლების სერვისებით უზრუნველყოფა
· ინფორმირებულობის პრობლემის დაძლევა
· ჯანსაღი ცხოვრების წესის ხელშეწყობა
· ახალგაზრდული ორგანიზაციების გაძლიერების ხელშეწყობა
· ახალგაზრდულ სივრცეებზე ხელმისაწვდომობის გაზრდა
მოწვეულმა ფასილიტატორებმა, ფასილიტაცია გაუწიეს თემატურ ჯგუფებში მუშაობას, იმისთვის რომ მაქსიმალურად მეტი უკუკავშირი და ინფრომაცია მიღებულიყო დაინტერესებული მხარეებისგან. სამუშაო ჯგუფებში მოდერატორებისა და ჯგუფის მობილიზების, ინფორმირებისა თუ სხვა ტექნიკური საკითხების უზრუნველყოფის როლები განაწილდა მუნიციპალიტეტის ახალგაზრდობის პოლიტიკის კოორდინატორებზე. 
05 – 23 ოქტომბერი თემატური ჯგუფების ონლაინ შეხვედრები
თემატური ჯგუფების მიზანი:
დაინტერესებული მხარეების მონაწილეობით, კვლევით გამოკვეთილი კონკრეტული პრობლემური მიმართულების გამომწვევი მიზეზების განხილვა და გადაწყვეტის ღონისძიებების დასახელება. 
· 05 ოქტომბერი - ჩატარდა თემატური ჯგუფის "მონაწილეობის ხელშეწყობა" სამუშაო შეხვედრა. ჯგუფის ფასილიტატორად მოწვეული იყო ნათია აფხაზავა, არასამთავრობო ორგანიზაცია "სამოქალაქო საზოგადოების ინსტიტუტის" ბათუმის ფილიალის ხელმძღვანელი. 
· 16 ოქტომბერს - ჩატარდა თემატური ჯგუფის „ახალგაზრდული ორგანიზაციების გაძლიერების ხელშეწყობა“ სამუშაო შეხვედრა. მოწვეული ფასილიტატორი: მარიკა ზაქარაძე, არასამთავრობო ორგანიზაცია „თავისუფალ ჟურნალისტთა სახლი“, პროექტის მენეჯერი. 
· 18 ოქტომბერს - ჩატარდა თემატური ჯგუფის „ახალგაზრდული საქმიანობისა და არაფორმალური განათლების სერვისებით უზრუნველყოფა“ სამუშაო შეხვედრა. მოწვეული ფასილიტატორი: ირმა გიორგობიანი, პროგრამა ჩივნინგის სტიპენდიანტი - ახალგაზრდული საქმიანობის მიმართულებით, სსიპ - ახალგაზრდობის სააგენტოს ჰობი განათლების მიმართულების ხელმძღვანელი. 
· 19 ოქტომბერს ჩატარდა თემატური ჯგუფის „შეკრების სივრცეებზე ხელმისაწვდომობის გაზრდა“ სამუშაო შეხვედრა. მოწვეული ფასილიტატორი: ანა ნიქაბაძე, „Love to Ride” დამფუძნებელი, საერთაშორისო ურთიერთობების სპეციალისტი, მკვლევარი, სამოქალაქო აქტივისტი.
· 20 ოქტომბერს ჩატარდა თემატური ჯგუფის „ჯანსაღი ცხოვრების წესის ხელშეწყობა“ სამუშაო შეხვედრა. მოწვეული ფასილიტატორი: ირაკლი აბულაძე, ააიპ - ბათუმის სპორტული ცენტრის სპორტის განყოფილების უფროსი, მასობრივი სპორტული ღონისძიებების კოორდინატორი. 
· 21 ოქტომბერს ჩატარდა თემატური ჯგუფის „ინფორმირებულობის პრობლემის დაძლევა“ სამუშაო შეხვედრა. მოწვეული ფასილიტატორი: ნატალია ნაღაიდელი, მარკეტოლოგი. 
· 23 ოქტომბერს ჩატარდა თემატური ჯგუფის „დასაქმება და დასაქმების ხელშეწყობა“ სამუშაო შეხვედრა, მოწვეული ფასილიტატორი: თეონა დალაქიშვილი, ექსპერტი კარიერული ორიენტაციისა და მეწარმეობის საკითხებში. 
სამუშაო ჯგუფებში განხილულ იქნა პრობლემების გამოწვევი მიზეზები, მათ შორის ხელშემშლელი ფაქტორები და დასახელდა მათი გადაჭრის გზები მუნიციპალიტეტის უფლებამოსილებების ფარგლებში. 
თემატური დისკუსიების ჯგუფებში მონაწილეობა მიიღეს ბათუმში მცხოვრებმა ახალგაზრდები, მათ შორის: მოსწავლეებმა, სტუდენტებმა, დასაქმებულმა და უმუშევარმა ახალგაზრდებმა, არასამთავრობო და სამთავრობო სექტორის, ადგილობრივი თვითმმართველობისა და უმაღლესი სასწავლებლების წარმომადგენლებმა, მშობლებმა, სპორტისა და სამოქალაქო განათლების მასწავლებლებმა და სოციალურმა მუშაკებმა. 
ნოემბერი, დეკემბერი
· გაანალიზდა პრობლემების გამომწვევი მიზეზები, პრობლემების ხის მეთოდის გამოყენებით. 
· დახარისხდა ჯგუფებში პრობლემების გადაჭრისთვის დასახელებული იდეები, მოსაზრებები, გზები და შეიქმნა ღონისძიებათა რეესტრი. 
· 3 ნოემბერს გამოიცა ქ. ბათუმის მუნიციპალიტეტის მერის ბ14.14213075 ბრძანება ,,ქ. ბათუმის მუნიციპალიტეტის ახალგაზრდობის განვითარების სტრატეგიის შემუშავების მიზნით სამუშაო ჯგუფის შექმნის შესახებ“ .
· 12 ნოემბერს, დაინტერესებულ მხარეებთან ჩატარდა პირისპირ შეხვედრა ბათუმის მუნიციპალიტეტის ახალგაზრდობის პოლიტიკის დოკუმენტის ხედვისა და სტრატეგიული მიზნების პირველადი ვერსიების ფორმირების მიზნით. სადაც დაინტერესებულმა მხარეებმა შეიმუშავეს ბათუმის ახალგაზრდობის განვითარების სტრატეგიის ხედვის პროექტი და დააჯგუფეს სტარტეგიული მიზნები. 
· 2022 წელს ჩატარდა ახალგაზრდების  „ნარატივების“ კვლევა, რომლის მიზანიც იყო ქ. ბათუმში მცხოვრები ახალგაზრდების ინტერესების, საჭიროებების, აღქმების, ცოდნისა და მზაობის დონის შესწავლა ტექნოლოგიების, სტარტაპისა და მეწარმეობის მიმართულებით, რომლის შედეგებსაც ასევე ეყრდნობა სტრატეგიის დოკუმენტი.
· სსიპ - ახალგაზრდობის სააგენტოს მიერ ქ. ბათუმის მუნიციპალიტეტის მერიის პოლიტიკის კოორდინატორებისთვის მოწოდებული იქნა დოკუმენტის შემუშავების  სტანდარტი, სტანდარტის გაიდლაინი და სტრატეგიისა და სამოქმედო გეგმის სტრუქტურის ფორმების ნიმუშები.
· 2022 წელს შემუშავდა სტრატეგიისა და სამოქმედო გეგმის პროექტები.
· პროექტები განხილულ იქნა ქალაქ ბათუმის მუნიციპალიტეტის მერის სათათბირო ორგანო ‐  ახალგაზრდულ საბჭოსთან;
· სტრატეგიისა და სამოქმედო გეგმის პროექტების შემუშავების პროცესში კონსულტაცია და საექსპერტო მომსახურება გასწია სსიპ - ახალგაზრდობის სააგენტოს მიერ გამოყოფილმა მენტორმა, ფსიქოლოგიის დოქტორმა, ასოცირებულმა პროფესორმა, ევროკავშირის პროექტის „ტექნიკური მხარდაჭერა შრომის ბაზრის საჭიროებებსა და დასაქმებაზე მორგებული ცოდნა-უნარების განვითარებისთვის“ ექსპერტმა ანასტასია ქიტიაშვილმა;
· სტრატეგიის შემუშავების ყველა ეტაპზე, პროცესის მონაწილეობრივად წარმართვის მიზნით, ახალგაზრდობის პოლიტიკის კოორდინატორებს, სტრატეგიისა და სამოქმედო გეგმის ავტორებს კონსულტაციას და მხარდაჭერას უწევდა სამოქალაქო საზოგადოების ინსტიტუტის ბათუმის ფილიალის ხელმძღვანელი ნათია აფხაზავა;

2023 წელი
· სტარტეგიისა და სამოქმედო გეგმის პროექტები უკუკავშირისთვის ოფიციალურად გადაეგზავნა ქ. ბათუმის მუნიციპალიტეტის მერიის მუნიციპალური პოლიტიკის სამსახურს და პასუხად, პოლიტიკის სამსახურის მიერ გამოიგზავნა ოფიციალური წერილის იმის შესახებ, რომ წარდგენილ პროექტებთან მიმართებაში სამსახურს შენიშვნები არ გაააჩნია;
· 2023 წლის 24 თებერვალს ,,ქ. ბათუმის მუნიციპალიტეტის ახალგაზრდობის განვითარების სტრატეგიის შემუშავების მიზნით შექმნილმა სამუშაო ჯგუფმა“ განიხილა სტრატეგიისა და სამოქმედო გეგმის პროექტები და თანხმობა განაცხადა საჯარო განხილვაზე გატანის თაობაზე; 
· სტარტეგიისა და სამოქმედო გეგმის პროექტები ელ. ფოსტის მისამართებზე დაეგზავნა ყველა დაინტერესებულ პირს და ორგანიზაციას;
· გაიმართა სტრატეგიისა და სამოქმედო გეგმის პროექტების საჯარო განხილვა;
· საჯარო განხილვებზე მიღებული რეკომენდაციები და შენიშვნები, შეძლებისდაგვარად გათვალისიწნებულ იქნა, მუნიციპალტეტის უფლებამოსილებებისა და რესურსების ფარგლებში;
· 2023 წლის 24 თებერვალს ,,ქ. ბათუმის მუნიციპალიტეტის ახალგაზრდობის განვითარების სტრატეგიის შემუშავების მიზნით შექმნილმა სამუშაო ჯგუფმა“ განიხილა სტრატეგიისა და სამოქმედო გეგმის საბოლოო პროექტები და თანხმობა განაცხადა ქ. ბათუმის მუნიციპალიტეტის საკრებულოზე წარდგენის თაობაზე; 
იხ. ფოტომასალა 
[bookmark: _GoBack][image: C:\Users\Shorena Pagava\Desktop\2024\სტრატეგია\ახალგაზრდობის სტრატეგია\245614527_1424300667967263_3750614873088790907_n.png]

